
GOUVÈNÈ CUOMO ANONSE ETA NEW YORK PRAL RESEVWA $93 MILYON 
DOLA NAN SIBVANSYON FEDERAL POU SEKOU AKÒZ KATASTWÒF 

Yo Pral Distribiye Finansman an ba Kominote New York ki Afekte Anpil nan Siklòn Irene ak 
Tanpèt Twopikal Lee 

Jodi a, Gouvènè Andrew M. Cuomo te anonse Eta New York pral resevwa plis pase $93 milyon 
dola nan sekou akòz katastwòf pou ede kominote ki te afekte anpil nan Siklòn Irene ak Tanpèt 
Twopikal Lee. Lajan an se pou sekou akòz katastwòf, pou redrèsman pandan lontan, epitou pou 
reparasyon enfrastrikti, lojman, ak lansman ekonomik nan konte ki te resevwa yon deklarasyon 
katastwòf nan ane 2011.  

Gouvènè Cuomo di konsa, “Depi Siklòn Irene ak Tanpèt Twopikal Lee te frape New York, nou 
te travay di pou bay kominote yo resous yo bezwen pou yo fè redrèsman ak rekonstwiksyon. 
Anons sa a se yon gwo viktwa pou eta nou ak pou fanmi yo, biznis yo, ak minisipalite ki te frape 
di nan inondasyon ki te fè dega yo. N ap fè tout sa nou kapab pou voye lajan sa a rapid, epitou 
pou asire lajan an ale dirèkteman pou moun ki pi bezwen li.” 

Apre Siklòn Irene ak Tanpèt Twopikal Lee, ansanm avèk lòt katastwòf ki te frape nan peyi a nan 
ane 2011, Kongrè Etazini an te afekte dènyèman $400 milyon dola pou sekou akòz katastwòf sou 
fòm Community Development Block Grants Disaster Relief [Sekou akòz Katastwòf nan 
Sibvansyon an Blòk pou Devlopman Kominote (CDBG DR)]. Eta New York te gen deklarasyon 
pou katastwòf yo te bay nan 48 sou 60 konte yo ane pase, epitou l ap resevwa yon total $93 
milyon dola nan finansman CDBG DR, plis pase nenpòt eta. Konte Orange ak Vil Union ap 
resevwa lajan an dirèkteman nan Depatman Lojman ak Devlopman Iben (HUD) Etazini, $11,2 
milyon pou Konte Orange ak $10,1 milyon pou Vil Union. Biwo Lojman ak Renouvèlman 
Kominote Eta New York ap resevwa lajan pou yon total $71,7 milyon dola pou ede rès 
gouvènman lokal yo te deklare kòm kote ki te gen katastwòf.  

Itilizasyon lajan CDBG DR pou ede gouvènman lokal yo ap egzije Eta a pou soumèt yon plan ba 
HUD pou detaye itilizasyon ki pwopoze pou tout lajan an. Eta a ka itilize tou kontribisyon lajan 
CDBG DR li kòm yon kondisyon ekivalan, patisipasyon, oswa kontribisyon pou nenpòt lòt 
pwogram federal. Sa ta pèmèt Eta a ede gouvènman lokal yo nan finansman kontribisyon 
ekivalan obligatwa yo pou lòt lajan pou asistans akòz katastwòf. 

Men konte yo te deklare ki gen katastwòf: Albany, Allegany, Broome, Bronx, Chemung, 
Chenango, Clinton, Columbia, Delaware, Dutchess, Essex, Franklin, Fulton, Greene, Hamilton, 
Herkimer, Kings, Lewis, Livingston, Madison, Montgomery, Nassau, New York, Niagara, 
Oneida , Onondaga, Ontario, Orange, Otsego, Putnam, Queens, Rensselaer, Richmond, 
Rockland, Saratoga, Schenectady, Schoharie, Steuben, Suffolk, Sullivan, Tioga, Tompkins, 
Ulster, Warren, Washington, Westchester, Wyoming, ak Yates.  

